
Ed. 374. Frumvarp til laga
um heimild fyrir rikisstjórnina til þess að veita einkaleyfi til að flytja út mó og 
vörur unnar ú r mó og selja á erlendum markaði.

(Eftir 2. umr. í Ed.).

1. gr.
Landbúnaðarráðherra er heimilt að veita Sigurjóni Péturssyni á Álafossi einka- 

leyfi til þess að flytja út mó og. vörur unnar úr mó og selja á erlendum markaði, 
ef hann, að dómi ráðherra, getur hafizt handa um þessar framkvæmdir og fært 
líkur fyrir því, að hægt sé að ryðja þessum vörum braut á erlendum markaði.

Sérleyfið má veita til allt að 10 ára.

2. gr.
Nú neytir ráðherra heimildar þeirrar, er felst í 1. gr. laga þessara, og er þá heim- 

ilt að innheimta útflutningsgjald í ríkissjóð af þeim vörum, sem lög þessi greina 
og út verða fluttar. Gjald þetta má aldrei nema meiru en 5% af andvirði vörunnar 
á litflutningshöfn.

3. gr.
Nú neytir ráðherra heimildar þeirrar, er felst i ákvæðum 1. gr., og er þá öllum 

öðrum óheimilt, meðan leyfistíminn stendur, að flytja ú t vörur þær, er einkaleyfið 
nær til. Brot gegn því ákvæði varðar sektum, frá 500—5000 kr., og skulu sektir 
renna í rikissjóð. Mál út af brotum  skulu rekin sem almenn lögreglumál.

4. gr.
Hafi sérleyfishafi ekki notfært sér leyfið að verulegu leyti þrjú  fyrstu árin, 

er landbúnaðarráðherra heimilt að svipta hann sérleyfinu.

5. gr.
Lög þessi öðlast þegar gildi.


